
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ম্যালেরিয়া।
৮৩


হয়। এই স্পৃহা চরিতার্থ করিতে দিলে চিকিৎসার পক্ষে ব্যাঘাত জন্মে এবং চিকিৎসক অভিলষিত ফললাভে কৃত কার্য্য হইতে পারেন না। প্রায় এক ঘণ্টার মধ্যে শরীর অত্যন্ত উত্তপ্ত হইয়া উঠে এবং ত্বক্ হইতে স্বেদ বিন্দু ক্রমশঃ নিঃসৃত হইয়া সমস্ত কলেবর ঘর্ম্মে আর্দ্র হইয়া যায়। ঘর্ম্মদ্বারা ক্রমে শরীর স্নিগ্ধ ও সমস্ত প্রকার গ্লানি শূন্য হয়। কিন্তু রোগী কখন ২ অত্যন্ত দুর্ব্বল হইয়া পড়ে। এই সময়ে রোগীকে সাগু কিম্বা এরারুট ভক্ষণ করিতে দিয়া বিশ্রাম করিতে বলিলে প্রায় সচরাচর সুগভির নিদ্রা উপস্থিত হয় এবং নিদ্রাভঙ্গে রোগী সম্পূর্ণ সুস্থতা লাভ করে, আর জ্বর প্রত্যাগত হয় না। ইহার পর কোন প্রকার মৃদু বিরেচকের সহিত চিরেতার ফণ্ট সেবন করিতে দিলে প্রায় সকল রোগীই আরোগ্য লাভ করে। ডাক্তার ষ্টীভেন বলেন ওয়ারবার্গর্শ্ ড্রপ্স বোধ হয় বারবেরিষ হইতে প্রস্তুত হয় কারণ ঐ ঔষধির কার্য্যের সহিত টিংচর বারবেরিষের কার্য্যের সম্পূর্ণ সৌসাদৃশ্য আছে।

 নারকটিন্—ইহার পর্য্যায় নিবারক শক্তি ডাক্তার ওসগনেসী সাধারণকে বিদিত করেন। ইংলণ্ডে ডাঃ ব্রুট্স্ দ্বারা সবিরাম জ্বরে ইহা পরীক্ষিত হইয়াছিল কিন্তু তদ্বারা বিশেষ কোন ফল না পাওয়ায় ইহার ব্যবহার তথায় রহিত হইয়াছে। ডাক্তার ওসগনেশা বলেন যে উপযুক্ত প্রণালী মতে প্রস্তুত না হইলে ইহা

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৫:৩৪টার সময়, ১২ এপ্রিল ২০২৩ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

